
REGOLAMENT TA’ IMPLIMENTAZZJONI TAL-KUMMISSJONI (UE) 2019/1704 

ta’ XXX 

li jżid mal-kwoti tas-sajd tal-2019 ċerti kwantitajiet miżmuma fis-sena 2018 skont l-Artikolu 4(2) tar- 
Regolament tal-Kunsill (KE) Nru 847/96 

IL-KUMMISSJONI EWROPEA, 

Wara li kkunsidrat it-Trattat dwar il-Funzjonament tal-Unjoni Ewropea, 

Wara li kkunsidrat ir-Regolament tal-Kunsill (KE) Nru 847/96 tas-6 ta’ Mejju 1996 li jintroduċi kondizzjonijiet addizzjonali 
għal tmexxija minn sena għal sena tat-TAC u l-kwoti (1), u b’mod partikolari l-Artikolu 4(2) tiegħu, 

Billi: 

(1) Skont l-Artikolu 4(2) tar-Regolament (KE) Nru 847/96, l-Istati Membri jistgħu jitolbu lill-Kummissjoni, qabel il-31 
ta’ Ottubru tas-sena ta’ applikazzjoni tal-kwota tas-sajd allokata lilhom, biex iżommu sa 10 % ta’ dik il-kwota biex 
tiġi trasferita għas-sena ta’ wara. 

(2) Ir-Regolamenti tal-Kunsill (UE) 2016/2285 (2), (UE) 2017/1970 (3), (UE) 2017/2360 (4), u (UE) 2018/120 (5) jiffissaw 
il-kwoti tas-sajd għal ċerti stokkijiet għall-2018 u jispeċifikaw liema stokkijiet jistgħu jkunu soġġetti għall-miżuri li 
hemm previsti fir-Regolament (KE) Nru 847/96. 

(3) Ir-Regolamenti tal-Kunsill (UE) 2018/1628 (6), (UE) 2018/2025 (7), (UE) 2018/2058 (8), u (UE) 2019/124 (9) li 
jiffissaw il-kwoti tas-sajd għal ċerti stokkijiet għall-2019. 

(4) Skont l-Artikolu 4(2) tar-Regolament (KE) Nru 847/96, qabel il-31 ta’ Ottubru 2018, ċerti Stati Membri talbu li parti 
mill-kwoti tagħhom tal-istokkijiet elenkati fl-Anness ta’ dan ir-Regolament għall-2018 tinżamm u tiġi trasferita 
għas-sena ta’ wara. Soġġetti għal-limiti indikati f’dak ir-Regolament, il-kwantitajiet miżmuma jenħtieġ jiżdiedu mal- 
kwoti tas-sena 2019. 

(1) ĠU L 115, 9.5.1996, p. 3. 
(2) Ir-Regolament tal-Kunsill (UE) 2016/2285 tat-12 ta’ Diċembru 2016 li jiffissa għall-2017 u l-2018 l-opportunitajiet tas-sajd għall- 

bastimenti tas-sajd tal-Unjoni għal ċerti stokkijiet ta’ ħut tal-fond u li jemenda r-Regolament (UE) 2016/72 (ĠU L 344, 17.12.2016, p. 
32). 

(3) Ir-Regolament tal-Kunsill (UE) 2017/1970 tas-27 ta’ Ottubru 2017 li jiffissa għall-2018 l-opportunitajiet tas-sajd għal ċerti stokkijiet 
ta’ ħut u gruppi ta’ stokkijiet ta’ ħut applikabbli fil-Baħar Baltiku u li jemenda r-Regolament (UE) 2017/127 (ĠU L 281, 31.10.2017, p. 
1). 

(4) Ir-Regolament tal-Kunsill (UE) 2017/2360 tal-11 ta’ Diċembru 2017 li jiffissa għall-2018 l-opportunitajiet tas-sajd għal ċerti stokkijiet 
ta’ ħut u gruppi ta’ stokkijiet ta’ ħut fil-Baħar l-Iswed (ĠU L 337, 19.12.2017, p. 1). 

(5) Ir-Regolament tal-Kunsill (UE) 2018/120 tat-23 ta’ Jannar 2018 li jistabbilixxi l-opportunitajiet tas-sajd għall-2018 għal ċerti stokkijiet 
tal-ħut u ċerti gruppi ta’ stokkijiet tal-ħut, applikabbli fl-ilmijiet tal-Unjoni u, għal bastimenti tal-Unjoni, f’ċerti ilmijiet mhux tal- 
Unjoni, u li jemenda r-Regolament (UE) 2017/127 (ĠU L 27, 31.1.2018, p. 1). 

(6) Ir-Regolament tal-Kunsill (UE) 2018/1628 tat-30 ta’ Ottubru 2018 li jistabbilixxi l-opportunitajiet tas-sajd għall-2019 għal ċerti 
stokkijiet ta’ ħut u gruppi ta’ stokkijiet ta’ ħut applikabbli fil-Baħar Baltiku u li jemenda r-Regolament (UE) 2018/120 fir-rigward ta’ 
ċerti opportunitajiet ta’ sajd f’ilmijiet oħra (ĠU L 272, 31.10.2018, p. 1). 

(7) Ir-Regolament tal-Kunsill (UE) 2018/2025 tas-17 ta’ Diċembru 2018 li jiffissa l-opportunitajiet tas-sajd għall-bastimenti tas-sajd tal- 
Unjoni għal ċerti stokkijiet ta’ ħut tal-baħar fond għall-2019 u għall-2020 (ĠU L 325, 20.12.2018, p. 7). 

(8) Ir-Regolament tal-Kunsill (UE) 2018/2058 tas-17 ta’ Diċembru 2018 li jiffissa għall-2019 l-opportunitajiet tas-sajd għal ċerti stokkijiet 
ta’ ħut u gruppi ta’ stokkijiet ta’ ħut fil-Baħar l-Iswed (ĠU L 329, 27.12.2018, p. 8). 

(9) Ir-Regolament tal-Kunsill (UE) 2019/124 tat-30 ta’ Jannar 2019 li jistabbilixxi għall-2019 l-opportunitajiet tas-sajd għal ċerti stokkijiet 
tal-ħut u ċerti gruppi ta’ stokkijiet tal-ħut, applikabbli fl-ilmijiet tal-Unjoni u, għal bastimenti tas-sajd tal-Unjoni, f’ċerti ilmijiet mhux 
tal-Unjoni (ĠU L 29, 31.1.2019, p. 1). 

(5) Għall-finijiet ta’ dan l-eżerċizzju ta’ flessibbiltà, tqiesu u ġew verifikati kemm l-eliġibbiltà tat-trasferimenti tal- 
istokkijiet mitluba kif ukoll l-istat tal-isfruttament ta’ dawn l-istokkijiet. Għaldaqstant dawn l-istokkijiet jistgħu 
jkunu soġġetti għat-trasferiment tal-kwota miżmuma mill-2018 sal-2019 f’konformità mal-Artikolu 4(2) tar- 
Regolament (KE) Nru 847/96. 

(6) Filwaqt li ċerti Stati Membri kienu talbu li parti mill-kwoti tagħhom għall-2018 għall-istokkijiet tal-lipp abjad 
jinżammu u jiġu trasferiti għas-sena ta’ wara, ir-Regolament (UE) 2018/2025 ma jistabbilixxix qabda totali 
permissibbli għal-lipp abjad fis-subżoni 1 sa 10, 12 u 14 tal-ICES. Għaldaqstant, il-kwoti tal-2018 miżmuma għall- 
istokkijiet tal-lipp abjad mhumiex trasferibbli. 

(7) Għall-istokkijiet elenkati fl-Anness ta’ dan ir-Regolament, biex tkun evitata l-flessibbiltà eċċessiva li ddgħajjef il- 
prinċipju tal-isfruttament razzjonali u responsabbli tar-riżorsi bijoloġiċi ħajjin tal-baħar, li xxekkel il-kisba tal- 
objettivi tal-Politika Komuni tas-Sajd u tiddeterjora l-istatus bijoloġiku tal-istokkijiet, il-flessibbiltà minn sena għall- 
oħra prevista fl-Artikolu 15(9) tar-Regolament (UE) Nru 1380/2013 (10) qed tiġi eskluża. Bl-istess mod, meta Stat 
Membru jkun uża l-flessibbiltà minn sena għall-oħra prevista fl-Artikolu 15(9) tar-Regolament (UE) Nru 
1380/2013 fir-rigward ta’ stokk partikolari, jenħtieġ li ma tkun tapplika l-ebda flessibbiltà oħra fir-rigward tat- 
trasferiment tal-opportunitajiet tas-sajd mhux użati għal dak l-istokk, u għalhekk din tiġi eskluża mill-kamp ta’ 
applikazzjoni ta’ dan ir-Regolament. 

(8) Il-miżuri previsti f’dan ir-Regolament huma skont l-opinjoni tal-Kumitat għas-Sajd u l-Akkwakultura. 

ADOTTAT DAN IR-REGOLAMENT: 

Artikolu 1 

Il-kwoti tas-sajd iffissati għall-2019 fir-Regolamenti (UE) 2018/1628, (UE) 2018/2025, (UE) 2018/2058, u (UE) 2019/124 
jiżdiedu kif stabbilit fl-Anness ta’ dan ir-Regolament. 

Artikolu 2 

Dan ir-Regolament għandu jidħol fis-seħħ fis-seba’ jum wara dak tal-pubblikazzjoni tiegħu f’Il-Ġurnal Uffiċjali tal-Unjoni 
Ewropea. 

Dan ir-Regolament għandu jorbot fl-intier tiegħu u japplika direttament fl-Istati Membri kollha. 

Magħmul fi Brussell,  

Għall-Kummissjoni 
Il-President 

Jean-Claude JUNCKER     

(10) Ir-Regolament (UE) Nru 1380/2013 tal-Parlament Ewropew u tal-Kunsill tal-11 ta’ Diċembru 2013 dwar il-Politika Komuni tas-Sajd, li 
jemenda r-Regolamenti tal-Kunsill (KE) Nru 1954/2003 u (KE) Nru 1224/2009 u li jħassar ir-Regolamenti tal-Kunsill (KE) Nru 
2371/2002 u (KE) Nru 639/2004 u d-Deċiżjoni tal-Kunsill 2004/585/KE (ĠU L 354, 28.12.2013, p. 22). 

